დანართი
საკერავი მანქანების მექანიკოსი 040960
პროფესიული სტანდარტი

I. სფეროს აღწერა

საკერავი მანქანების მექანიკოსი ინჟინერიის მიმართულების,  სამრეწველო ინჟინერიისა  და ტექნოლოგიის დარგის კვალიფიკაციაა.  საკერავი მანქანების მექანიკოსის პროფესიული საქმიანობა მიეკუთვნება ადამიანის მოღვაწეობის იმ სფეროს, რომელიც ფართოდ გამოიყენება მსუბუქი მრეწველობის, მანქანათმშენებლობის და სერვისის საწარმოებში, სადაც კერვის ტექნოლოგიური პროცესის შესასრულებლად საჭირო ხდება საკერავი მანქანის შექმნა, მონტაჟი, გამართვა, ექსპლუატაციისა და მიმდინარე სარემონტო სამუშაოების შესრულება. საკერავი მანქანის გამოყენებით მიღებული მრავალფეროვანი პროდუქცია გვხვდება ტექნიკის სხვადასხვა სფეროში: ავიაცია, მედიცინა, მსუბუქი მრეწველობა, საყოფაცხოვრებო მომსახურება, მეტალურგია, სოფლის მეურნეობა, ატომური ელექტროსადგურები და სხვა. 

II. დასაქმების სფერო

საკერავი მანქანების მექანიკოსი, შესაბამისი კვალიფიკაციის მიღების შემდეგ შეიძლება დასაქმდეს მსუბუქი მრეწველობის, ტანსაცმლის და ტრიკოტაჟული ნაწარმის კერვის საწარმოებში, სერვის ცენტრებში, მოდისა და დიზაინის კომპანიებში, საყოფაცხოვრებო მომსახურების ტექნიკის სარემონტო კომბინატებში, საკერავი მანქანის მწარმოებელ  ქარხნებში და ყველა იმ სფეროში, სადაც ხდება საკერავი მანქანის  გამოყენება.

III. დამატებითი მოთხოვნები

პრაქტიკის მასწავლებელს უნდა ჰქონდეს პროფესიით მუშაობის არანაკლებ 3 წლის გამოცდილება.

IV. საგანმანათლებლო პროგრამა და კვალიფიკაცია

საკერავი მანქანების მექანიკოსის პროფესიული განათლება არის ერთსაფეხურიანი (III). რომლისთვისაც შემუშავებულია შესაბამისი პროფესიული საგანმანათლებლო პროგრამა. პროგრამის დასრულების შემდეგ კურსდამთავრებულს ენიჭება მესამე საფეხურის პროფესიული კვალიფიკაცია და გაიცემა პროფესიული დიპლომი. 

საკერავი მანქანების მექანიკოსის მესამე საფეხურის პროფესიული საგანმანათლებლო პროგრამა მოიცავს არანაკლებ 30 კრედიტს, აქედან კრედიტების მინიმუმ 40% ეთმობა პრაქტიკას. პროგრამის დასრულების შემდეგ კურსდამთავრებულს ენიჭება საკერავი მანქანების მექანიკოსის მესამე საფეხურის პროფესიული კვალიფიკაცია და გაიცემა შესაბამისი პროფესიული დიპლომი. 

V. საკერავი მანქანების მექანიკოსის პროფესიულ კვალიფიკაციათა აღმწერი

საკერავი მანქანების მექანიკოსის მესამე საფეხურის პროფესიული კვალიფიკაციის აღმწერი

	ცოდნა და გაცნობიერება
	აქვს სფეროსათვის დამახასიათებელი ძირითადი ფაქტების, პრინციპების, პროცესების და ზოგადი კონცეფციების ცოდნა. აცნობიერებს გართულებული ამოცანების შესასრულებლად აუცილებელ ნაბიჯებს.
	იცის:

· საამქროს უსაფრთხოების ზოგადი წესები;
· პროდუქციის მისაღებად წარმოებაში ტექნოლოგიური პროცესის თანმიმდევრობა;
· საწარმოში გამოყენებული მანქანების საექსპლუატაციო უსაფრთხოება და უსაფრთხოების ტექნიკის გამოყენება;
· საკერავი მანქანის დაზეთვის სისტემა და მისი  ტექნიკური მომსახურება;
· საკერავი მანქანის სპეციფიკაცია, კონკრეტული მანქანის ინსრტუქციის წაკითხვა და მისი გამოყენება;
· „Juki“- MO სერიის საკერავი მანქანების კლასიფიკაციის გამოყენება;
· საკერავი მანქანების დაშლისა და აწყობისათვის საჭირო ინსტრუმენტების გამოყენება;
· საკერავ მანქანაში ძაფების გაწყობა და დარეგულირება;
· ნაკერებისა და გვირისტულების ექვსი ძირითადი კლასის ASTMD 6193 სტანდარტული მაჩვენებლები და ქსოვილის ტექნიკური მახასიათებლები;
· გვირისტულების ჩამოყალიბების ძირითადი წესები;
· საკერავი მანქანის გაუმართავი მუშაობის დიაგნოსტირება, მანქანის მტყუნების ძირითადი მიზეზები და მათი აღმოფხვრის საშუალებები;
· საკერავი მანქანის ძირითადი მუშა ორგანოების დანიშნულება, მათი მუშაობის პრინციპები და ექსპლუატაციის მეთოდები;
· ორძაფიანი მაქური გვირისტის, სამძაფიანი (ოვერლოკი) და 5 ძაფიანი შემაერთებელ-ამომხვევი მანქანების ძირითადი კვანძების დემონტაჟი, რემონტი, შეცვლა ახალი ნაწილებით, მონტაჟი და ძირითადი კვანძების რეგულირება ინსრტუქციის მიხედვით;
· ნ/ა მოქმედების 2 და 4 ხვრეტიანი ღილების მიმკერებელი, ღილკილოების ამომხვევი მანქანების საექსპლუატაციო მაჩვენებლები, ოპერაციის შესრულების ტექნოლოგიური თანმიმდევრობა, ღილის დამჭერის აწევის სიმაღლის რეგულირება, პროგრამული მართვის ფირმა „Juki“ ღილკილოების შემსრულებელი მანქანის გაწყობა, ღილკილოების პარამეტრების შეცვლა ინსტრუქციის მიხედვით;
· პირველადი სამედიცინო დახმარების გაწევა. 

აცნობიერებს:

· საკერავი მანქანის მექანიკოსის მნიშვნელოვან როლს ხარისხიანი პროდუქციის შექმნაში;
· საკერავი მანქანის მუშაობაში ხარვეზების გამომწვევ მიზეზებს და მათი გამოსწორების გზებს;
· საკერავი მანქანის მექანიკოსის პროფესიული საქმიანობის შესაძლებლობებს კომპეტენციის ფარგლებში;
· დაკისრებული მოვალეობის შესრულებისათვის თეორიული და პრაქტიკული ცოდნის მიღების აუცილებლობას.

	ცოდნის პრაქტიკაში გამოყენების უნარი
	შეუძლია გამოიყენოს სფეროს  სპეციფიკისათვის დამახასიათებელი უნარების ფართო სპექტრი. შეაფასოს დავალების შესასრულებლად სხვადასხვა მიდგომები, შეარჩიოს და მიუსაგადოს სათანადო მეთოდები, ინსტრუმენტები,  და მასალები.

	შეუძლია:

· საკერავი მანქანის მონტაჟი/დემონტაჟი, გამართვა, სარემონტო სამუშაოების შესრულება, კვალიფიციური ექსპლუატაცია;
· არასწორად ჩამოყალიბებული გვირისტულების ამოცნობა;
· თითოეული ტიპის საკერავი მანქანის სრული ინსტრუქციის საფუძველზე სათადარიგო ნაწილების ზუსტი ნომრების მოძიება და საჭიროების შემთხვევაში შეკვეთის გაგზავნა გარე მიმწოდებელთან;
· ფირმა „Juki“-ს MO-7604 S, MO-6716S  საკერავი მანქანის  ძირითადი კვანძების დემონტაჟის, გადამხლართების კვანძების რემონტი და მონტაჟი;
· ფირმა „Juki“-ს MO – 7604 S სამძაფიან, MO-6716S ხუთძაფიან მანქანებში ძაფების გაწყობა, ნემსატარი ღეროს სიმაღლის, ქსოვილის შემოჭრის სისტემის, ძაფდამჭიმი სისტემის დარეგულირება, ტექნოლოგიური ხარვეზების გამომწვევი მიზეზების ამოცნობა და აღმოფხვრა;
· ფირმა „Juki“-ს SC-920 მანქანის, ფირმა „Juki“-ს ღილების მიმკერებელი და ღილკილოების ამომხვევი საკერავი მანქანების მუშაობაში ტექნოლოგიური ხარვეზების გამომწვევი მიზეზების ამოცნობა და პრაქტიკულად მათი გამოსწორება;
· შეუძლია მოახდინოს სამუშაო ადგილების ორგანიზება;
· წამოჭრილი სპეციფიკური ამოცანის გადასაჭრელად სტრატეგიის შემუშავება და მიღებული შედეგების შეფასება  შესრულებული სამუშაოს გაუმჯობესების მიზნით. კერძოდ, შეუძლია მუშა ორგანოების დაზიანების მიზეზების გამოკვლევა და მათ აღმოსაფხვრელად დიაგნოსტიკში არსებული უახლესი მეთოდების გამოყენება. ამოცანის წარმატებით შესრულების შემთხვევაში, შეუძლია მიღებული ცოდნა დანერგოს სამუშაო პრაქტიკაში;
· საკერავი მანქანის მართვის, ექსპლუატაციისა და სარემონტო სამუშაოების დაგეგმვისა და შესრულების პროცესში ინფორმაციის სანდო წყაროების გამოყენება;
· შესრულებული სამუშაოების დამოუკიდებლად შეფასება და სამუშაოებისათვის თანამედროვე ტექნოლოგიების შერჩევა;
· საჭირო მასალების შერჩევა და გამოყენება, შესაბამისი ხელსაწყოების მისადაგება და შრომის უსაფრთხოების ნორმების დაცვა;
· მანქანის ინსტრუქციების წაკითხვა და რემონტის დროს პრაქტიკულად მისი გამოყენება;
· შესრულებული სამუშაოების მონიტორინგი (გაშვება, გამართვა, მონტაჟი, რემონტი);
· შრომის უსაფრთხოების ნორმები დაცვა;
· საკუთარი პროფესიული საქმიანობის მართვა.

	დასკვნის უნარი
	შეუძლია განსხვავებულ სიტუაციებში წარმოქმნილი პრობლემების გადასაჭრელად ინფორმაციის სანდო წყაროებით სარგებლობა, მათი შეფასება და ანალიზი.


	შეუძლია:

· საკერავი მანქანის მექანიზმში წარმოქმნილი პრობლემების გადასაჭრელად და შესაბამისი სამუშაოების წარმატებით შესასრულებლად სხვადასხვა სანდო წყაროების  გამოყენება; 

· მიღებული ინფორმაციის ანალიზი საკერავი მანქანის მწყობრიდან გამოსვლის შემთხვევაში და მწყობრიდან გამოსვლის მიზეზების დადგენა;
· უწესრიგობის თავიდან აცილების ან გამოსწორების სტრატეგიის ალტერნატიული გზების განსაზღვრა და დაგეგმვა, მათი გადაჭრისათვის სათანადო მონაცემების იდენტიფიცირება და ანალიზი თანამედროვე მეთოდების გამოყენებით, ასევე, დასაბუთებული დასკვნების გაკეთება. 

	კომუნიკაციის უნარი
	შეუძლია ზეპირი და წერილობითი კომუნიკაცია პროფესიასთან დაკავშირებულ საკითხებზე განსხვავებულ სიტუაციებში. ეფექტიანად იყენებს პროფესიულ საქმიანობასთან დაკავშირებულ საინფორმაციო და საკომუნიკაციო ტექნოლოგიებს; შეუძლია უცხოური ენის პრაქტიკული გამოყენება.


	შეუძლია:

· ქართულ და უცხოურ ენაზე მიღებული პროფესიული ინფორმაციის დამუშავება, გააზრება, გაცვლა;
· ზეპირი და წერილობითი კომუნიკაცია თანამშრომლებთან და ხელმძღვანელებთან საკერავი მანქანის მოწყობილობის, ასევე უწესივრობასთან დაკავშირებული ტექნიკური საკითხებისა და პრობლემების მოგვარების შესახებ;
· ტექნიკური და ტექნოლოგიური ხასიათის სპეციფიკური ამოცანების გადასაჭრელად უახლესი საინფორმაციო და საკომუნიკაციო ტექნოლოგიების გამოყენებით ინფორმაციის მოპოვება;  

· უცხოურ ენაზე პროფესიული ინფორმაციის წაკითხვა, მისი ანალიზი და მუშაობაში გამოყენება. 

	სწავლის უნარი
	შეუძლია წინასწარ განსაზღვრული ამოცანების ფარგლებში საკუთარ სწავლაზე პასუხისმგებლობის აღება.

	შეუძლია:

· სასწავლო პროგრამით გათვალისწინებული უახლესი საკერავი მანქანების აგებულების, ფუნქციონირების, მართვის ავტომატური ხელსაწყოების კონსტრუქციების, მანქანის კინემატიკური სქემების შესწავლა;
· ბაზრის მოთხოვნისა და პირადი ინტერესების გათვალისწინებით  სწავლის გაგრძელების შესაძლებლობის განსაზღვრა და დაგეგმვა  იმავე ან სხვა მონათესავე სპეციალობის მიმართულებით.

	ღირებულებები
	განსხვავებულ სიტუაციებში  მოქმედებს პროფესიული

საქმიანობისთვის დამახასიათებელი ღირებულებების შესაბამისად.

	· გათავისებული აქვს პროფესიული საქმიანობისათვის დამახასიათებელი ღირებულებები;
· განუხრელად იცავს და სხვებისაგანაც მოითხოვს პროფესიული ღირებულებების აღიარებას, უსაფრთხოების ტექნიკის და პროფესიული ეთიკის ნორმების დაცვას;
· საგანგებო რეჟიმში მუშაობისა და ავარიული სიტუაციების დროსაც მოქმედებს კონცენტრირებულად, პასუხისმგებლობის გრძნობით;
· არის პუნქტუალური, მოწესრიგებული, ორგანიზებული, ზრდილობიანი და კოლეგიალური. 


